भारत सरकार
सूचना और प्रसारण मंत्रालय
राज्‍य सभा
अतारांकित प्रश्‍न संख्‍या 946
(दिनांक 28.07.2015 को उत्तर देने के लिए)
आकाशवाणी और दूरदर्शन केन्‍द्रों में कलाकारों की नियुक्‍ति में आरक्षण नीति      
946. श्री अम्‍बेथ राजन:
क्‍या सूचना और प्रसारण मंत्री यह बताने की कृपा करेंगे कि:
(क) 
देश भर में आकाशवाणी और दूरदर्शन केन्‍द्रों में नियोजित कलाकारों, वाद्य कलाकारों तथा अभिनेताओं का राज्‍य-वार ब्‍यौरा क्‍या है; 
(ख) 
गत तीन वर्षों के दौरान उनके वेतन/मेहनताने/अदायगी का ब्‍यौरा क्‍या है; 
(ग)
गत तीन वर्षों के दौरान उनके द्वारा प्रतिवर्ष किए गए कार्यक्रमों/संगीत समारोहों का ब्‍यौरा क्‍या है;  
(घ)
क्‍या आकाशवाणी और दूरदर्शन केन्‍द्रों में कलाकारों की नियु‍क्‍ति में आरक्षण नीति का कड़ाई से पालन किया जाता है; और 
(ड.)
यदि हां, तो तत्‍संबंधी ब्‍यौरा क्‍या है और यदि नहीं, तो इसके क्‍या कारण हैं?

उत्तर
सूचना और प्रसारण राज्‍य मंत्री
 (कर्नल राज्‍यवर्धन राठौर) (सेवानिवृत्‍त)

(क) एव (ख): प्रसार भारती ने सूचित किया है कि दूरदर्शन में नियमित रूप से नियुक्‍ति के लिए स्‍टेशन कलाकारों, वाद्य कलाकारों के साथ-साथ अभिनेताओं के कोई संस्‍वीकृत पद नहीं हैं। इस समय, आकाशवाणी में कोई स्‍टेशन (स्‍टाफ) कलाकार नहीं हैं। आकाशवाणी में वाद्य कलाकार हैं। तत्‍संबंधी ब्‍यौरा अनुलग्‍नक में दिया गया है। 
(ग): प्रसार भारती ने सूचित किया है कि वाद्य कलाकारों से संबंधित कार्य में कार्यक्रम की आवश्‍यकता अथवा स्‍टेशनों की अत्‍यावश्‍यकताओं के अनुसार, स्‍टेशनों द्वारा दैनिक रूप से संगीत की रिकॉर्डिंग, सजीव प्रसारण और बाह्य संगीत समारोहों का आयो‍जन करना शामिल है। प्रसार भारती ने यह भी सूचित किया है कि स्‍टेशनों द्वारा आयोजित किए जाने वाले कार्यक्रमों या संगीत समारोहों की कोई नियत संख्‍या नहीं है जिससे कि इस संबंध में सटीक आंकड़े दिए जा सकें। 
(घ) एवं (ड.): जी, हां। प्रसार भारती ने सूचित किया है कि कलाकारों की भर्ती के समय आरक्षण नीति का अनुसरण किया गया है। 
अनुलग्‍नक
दिनांक 28.07.2015 के राज्‍य सभा अतारांकित प्रश्‍न सं. 946 के भाग (क) एवं (ख) के उत्‍तर में उल्लिखित अनुलग्‍नक 
वाद्य कलाकारों का ब्‍यौरा 
	पदनाम
	संस्‍वीकृत पद
	तैनाती
	रिक्‍तियां

	वाद्य कलाकार ग्रेड-I (रु. 15,600-39,100
(पे बैंड-3) ग्रेड पे रु. 6600/-)
	72
	49
	23

	वाद्य कलाकार (ग्रेड-II) (रु. 9300-34800 
(पे बैंड-2) ग्रेड पे रु. 4600/-),
वाद्य कलाकार (ग्रेड-III) और वाद्य कलाकार (ग्रेड-IV) (रु. 9300-34800 

(पे बैंड-2) ग्रेड पे रु. 4200/-)
	959
	436
	523

